
 
 

UIT DIE PEN VAN DIE CEO (04/23)  
(Volg my op Twitter justchad_cga) 
Justin Chadwick 27 January 2023 

“Judge a man by his questions rather than his answers” Voltaire 

2022 SEISOENALE OORSIG: SUURLEMOENE NA CHINA 
Die 2022-seisoen was die eerste volle seisoen onder die nuwe suurlemoenprotokol na China. Die nuwe 
verskepingstemperature is meer aanvaarbaar vir suurlemoene – suurlemoene is vatbaar vir koueskade. 
Alhoewel dit vanaf 'n lae basis begin, voorspel die groot toename in Suid-Afrikaanse suurlemoen-uitvoere 
goeie dinge vir die toekoms. Uitvoerders wat in 2022 suurlemoene na China uitgevoer het, het gesê dat die 
nuwe verskepingstemperature beteken het dat vrugte in 'n uitstekende toestand in China aangekom het. 
Mark dinamika vir suurlemoene was nie ideaal vir suurlemoene na China in 2022 nie – maar behoort 
vorentoe te verbeter. Die steeds toenemende volume suurlemoen-uitvoere vanaf Suid-Afrika het die 
Chinese mark nodig om hierdie opwaartse trajek van invoere voort te sit. 

  
CGA CITRUS SUMMIT: PRE-SUMMIT TOERE 
Die Summit is net meer as ses weke weg, en registrasies begin instroom. Aangesien baie produsente en 
belanghebbendes die Oos-Kaap uit ander streke besoek, reël ons pre-Summit toere om afgevaardigdes toe te laat om 
die Oos-Kaapse gasvryheid te geniet, en veral die Sondagsrivier- en Patensie produksie-areas te besoek. Paul Hardman 
en sy organiseringspan het 'n wonderlike toer saamgestel. Daar sal twee groepe wees – een wat op Patensie 

konsentreer, en die ander op Sondagsrivier (vir meer inligting kontak ph@cga.co.za) 
Van besondere belang sal die besoek aan die Sitrus Grondvesblok (SGB) wees. Weens die nodigheid vir fito-sekuriteit 
kan baie min mense hierdie fasiliteit besoek (waar byna alle sitrusbome in Suider-Afrika hul oorsprong het). CRI het 
ons toegelaat om die SGB aan beide toere ten toon te stel. 
Benewens die SGB, sal afgevaardigdes die Coega-hawe besoek, 'n RBX-demonstrasie van steriele motvrystellings 
aanskou, en pakhuise en boorde in die streek besoek. 
John Deere het die toer geborg, en afgevaardigdes sal 'n demonstrasie van John Deere se indrukwekkende masjinerie 
en toerusting te siene kry. Weens John Deere se borgskap betaal afgevaardigdes slegs R2 000 (plus BTW) vir verblyf, 
etes en vervoer. Daar is slegs 30 plekke in elke toer, so registreer nou of mis uit. Die toere vertrek vanaf Boardwalk-
hotel om 09h30 op Maandag 13/3 en keer betyds vir die Verwelkomingsfunksie terug. 

Lemon Exports to China

